2003KO UZTAILAREN 21EKO GOBERNU BILKURA

========================================

Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

TOKI ADMISNISTRAZIO DEPARTAMENTUA

===================================


2002-2003ko Tokiko Azpiegituren Planaren 2,1 milioi euroko osagarria onetsi da

_________________________________________________________________



Nafarroako Gobernuak Inbertsio Plan Osagarria onetsi du 2001-2003 aldiko Toki Azpiegituren Plana osatzeko eta bertan 2.123.965 euroko inbertsioa sartu du behin-behinekoz. Zehatz-mehatz plan osagarri honetan sartu dira Erriberako Mankomunitatearen Biometanizazio Planta  (1.273.029) eta karrikako zolatzeak eta sareen berritzea Esteribarko udalerrian (Eugi, Inbuluzketa, Iragi eta Zabaldika) eta San Vicenteko Kontzejuan (denetara 850.936,98 euro).


San Vicenteko Kontzejuko karriketako zolatzea eta sareen berritzea behin-behinekoz aipatu Planean sartzea baldintzatuta dago. Izan ere, dagokion inbertsioa (90.272,02 euro) Urraulbeitiko Udalak bere gain hartu beharko baitu.


Inbertsioa behin-betikoz Planean sar dadin, Gobernuaren erabakian eskatzen zaie toki entitateei azaroaren 20ko 367/2000 Foru Dekretuaren 56. artikuluak aipatzen duen dokumentazioa aurkez dezatela hiru hilabeteko epean, inbertsioa 300.506,05 eurotik beherakoa bada, eta lau hilabeteko epean aipatu zenbatekotik gorakoa izanez gero. Beti ere, epeak kontatzen dira Nafarroako Aldizkari Ofizialean Erabakia argitaratu eta hurrengo egunetik hasita.


Behin-behinekoz sartu diren obren aurrekontua %10ean goratzen ahal da gehienez ere behin-betikoz sartzen diren momentuan.

HEZKUNTZA DEPARTAMENTUA

==========================


Gobernuak 133.00 euroko hainbat urtetarako gastua onetsi du Iruñeko bi ikastetxe publiko handitzeko
_________________________________________________________________



Nafarroako Gobernuak baimena eman dio gaurko bilkuran Hezkuntza Kontseilaria den Luis Campoy Zuecori Iruñeko “Mendillorri I” eta “Elorri” ikastetxe publikoak handitzeko obren proiektua eta zuzendaritza kotratatzeko.


Helburu horretarako, Gobernuak 133.000 euroko hainbat urtetarako gastua onetsi du, 2003 eta 2004ko ekitaldiei begira.

Izendapenak
-Gobernuak Fernando Barainca Lagos izendatu du Nafarroako Eskola Kontseiluko kide SEONA-FSIE sindikatuaren izenean eta Joaquín Urízar Tancoren ordez.

EKONOMIA ETA OGASUN DEPARTAMENTUA

=====================================


Altsasun finka bat zuzenki besterentzea onetsi da

_________________________________________________________________



Nafarroako Gobernuak Altsasuko finka bat Aldakin, S.L. enpresari zuzenki besterentzea erabaki du. Zenbatekoa 9.791,40 euroko da (gehi BEZa) eta finka, zehatz-mehatz, Altsasuko udalerriko katastroko 2. Poligonoko 450. zenbakiduna da, 269 metro karratu ditu eta Foru Erkidegoarena da.

NEKAZARITZA, ABELTZAINTZA ETA ELIKADURA DEPARTAMENTUA

=======================================================


Gobernuak 329.897,24 euroko hainbat urtetarako dirulaguntza onetsi du Mercairuña enpresarako

_________________________________________________________________



Gobernuak 329.897,24 euroko gastua onetsi du gaurko bilkuran, kapital dirulaguntza gisa emanen zaiona Mercairuña S.A. enpresari. Dirulaguntza honen bidez, arrainkia merkaturatzeko instalazio berriak eraikiko dira Iruñean. Dirulaguntza aurreikusten den inbertsioaren %15a da, 2.199.314,95 euro gastatuko baitira, eta 2002ko (2003ra luzatua) eta 2004ko aurrekontuen kargura  emanen da.

